Жаратылыстану математикалық бағыттағы қазақ тілі пәні бойынша 11-сынып оқушысының өзіндік жұмысының жоспары (оқыту қазақ тілінде емес)

IV тоқсан
Сабақтың нөмірі: 16
Сабақтың тақырыбы: М.Әуезов атындағы қазақ драма театры
Мақсаты: Қазақ театрлары туралы ақпараттық мәтіндерді оқу. Қазақтың театр ордалары туралы пікірлесім. Театр туралы сұхбат; 
 Оқушы мақсаты: тақырып туралы мәліметтер біледі, әңгімелей алады, ауызекі сөйлеу, жазу әрекеттерінде тілдік нормаларды дұрыс қолданады.

1-тапсырма. Суретке қарап, сабақ тақырыбын анықтаңдар.
      [image: Мұхтар Әуезов атындағы драма театры | ВКонтакте]             [image: Жапонияда М.Әуезов театры Жапония еліне гастролдік турға аттанбақ ...]                                                         

3-тапсырма. Мәтінмен танысып, «Білдім», «Білгім келеді» бағандарын толтыру.
 Қазақтың Мемлекеттік М.Әуезов атындағы академиялық драма театры 1925 жылдың соңында сол кездегі астана Қызылордада ұйымдастырылды. Театр шымылдығы  ресми түрде 1926 жылы 10 қаңтарда Қ.Кемеңгеровтің «Алтын сақина» қойылымымен ашылып, 13 қаңтарда М.Әуезовтің  «Еңлік-Кебек» трагедиясы қойылды. 1926 жылы 5 қазанда театр басшысы болып Ж. Шанин сайланды. 1929 жылы театр труппасы  жаңа астана Алматы қаласына қоныс аударды. Бұл кезде театрда танымал шеберлер Е.Өмірзақов, С.Қожамқұлов, Қ.Бадыров, Қ.Қуанышбаев, Қ.Жандарбеков, Ә.Қашаубаев, И.Байзақов, Қ.Мұңайтпасов,т.б. қызмет атқарды. 1930 жылдардың 1-жартысында театрға  К.Байсейітова, Қ.Байсейітов, Ж.Елебеков, М.Ержанов, Ш.Жиенқұлова, К.Қармысов, Ш.Айманов, С.Майқанова,  Р.Қойшыбаева, Х.Елебекова т.б. келіп, театр сахнасында күрделі драмалық шығармалар қойыла бастады. 1934 жылы театрдан  музыкалық театр бөлініп шықты.  1937 жылы театр академиялық атағы берілді. Театр репертуары М.Әуезов, Б.Майлин, І.Жансүгіров,  Ғ.Мүсірепов, С.Мұқановтардың тарихи шығармалары, орыс және шетел классикасымен толықты.
           1946 жылы 20 жылдық мерейтойында театр Еңбек Қызыл Ту орденімен марапатталды. 1961 жылы театрға көрнекті жазушы-драматург М.Әуезов есімі берілді. Жазушы пьесалары мен басқа да шығармалары  тұрақты түрде театр сахналарында әлі күнге дейін қойылады.    
                                                                                                                                                                                                                       (152 сөз)
Үйге тапсырма. тақырып бойынша әңгімелеу.


Кері байланыс: орындалған тапсырманы оқушы электронды пошта немесе немесе «WhatsApp» мобильді қосымшасы және Күнделік. кz. электронды журналына жүктеу арқылы жібереді.


Ескерту: Сабақтың ұзақтығы – 10-15 минуттан аспауы тиіс.

Әзірлеуші: Абубакирова Л.А., №11 ЖББМ қазақ тілі мен әдебиеті пәні мұғалімі, Алматы қаласы Білім басқармасының ҚББЖТҒӘО қолдауымен ұсынылып отыр.

